केही कविताहरू

(१) पहिचान

अन्‍जान अनि नौला लाग्‍छन्‌
हरेक पदयात्राहरू
वसन्‍त ऋतुको आगमनसँगै
उषाले चिहाइदिंदा
आफूलाई नियाल्‍ने मेरो कोशिष
खै किन
आफैलाई देखेर
उदेक मान्‍छु म

भर्खर-भर्खर पालुवा फेरेको
वृक्षको नेपथ्‍यबाट
एउटा सुरिलो आवाज आउँछ
को हौ...
आफूळाई नियाल्‍दै
पुन: सुन्‍छु
को हौ... को हौ...
म भन्‍न सक्तिन यतिबेला
को हुँ म


(२) जब म

थामिदैन आँसु मेरो
जब म दुख्‍छु
जहाँ नीद गुमाएर
एक्‍लै बेस्‍सरी रून्‍छु

हुन्‍नहोला भेटिएन पनि
थकाई मार्ने चौतारीहरू
पासो थापी जिउन सिकाउँछन्‌
नयाँ जमानाका औतारीहरू

पुरानो भो भन्‍छन्‌ सबै
आस्‍था खोली देखाउँदा
बाँसी भएछ सपना पनि
त्रासदीमा लुकाउँदा

पाइन्‍नहोला खोजिएन पनि
चित्त बिसाउँने वरपिपलहरू
विश्‍वास देखाई घात बेच्‍छन्‌
आजकलका मान्‍छेहरू

थामिदैन आँसु मेरो
जब सपना जलेको देख्‍छु
जहाँ म चिच्‍याउँदै
एक्‍लै बेस्‍सरी रून्‍छु

-भीमा खजुम मुसुम
नयाँ बजार, काठमाडौं, नेपाल


